PROBLEMAS DE NOTACIÓN CIENTÍFICA

1. A estrela Alfa do Centauro atópase a 3,5 anos–luz da Terra, sendo un ano–luz a distancia que percorre a luz nun ano de tempo. Sabendo que a velocidade da luz é de 300.000 Km/s, calcular e expresar en notación científica:

a) A distancia en quilómetros Terra – estrela.

b) O tempo (en anos) que tardaría en chegar aló unha nave espacial viaxando a 50.000 Km/h.

2. A distancia da Terra ao Sol é de 150 millóns de quilómetros e a velocidade da luz de 300.000 Km/s. Se o Sol desaparecera subitamente, ¿canto tardariamos en percatarnos disto na Terra?

3. O raio da Lúa é de 1,75.106 m e o da Terra de 6,38.106 m. Calcular cantas veces é maior o volume da Terra có da Lúa.

4. A masa do Sol é de 2.1030 Kg e o seu raio medio de 7.108 m. Pola súa banda, a masa da Terra é de 6.1024 Kg e o seu raio medio de 6,4.106 m. Calcular:

a) As densidades medias do Sol e da Terra, supoñendo que fosen esferas perfectas.

b) Cantas veces é maior a masa do Sol cá da Terra.

c) Cantas veces cabería a Terra dentro do Sol.

5. O planeta Neptuno atópase a 4.500 millóns de quilómetros de distancia do Sol, mentras que a Terra está a 150 millóns de quilómetros do mesmo. Calcular:

a) A distancia percorrida por cada planeta na súa órbita supoñendo esta perfectamente circular.

b) Cantas veces é maior a distancia Neptuno – Sol cá Terra – Sol.

c) As distancias máxima e mínima posibles entre a Terra e Neptuno.

6. Mercurio ten un raio orbital de 5,6.107 Km e un periodo de 88 días, mentras que para a Terra o raio orbital é de 1,5.108 Km e o seu periodo é de 365 días. Calcular:

a) Cantas veces está máis lonxe do Sol a Terra que Mercurio.

b) As velocidades orbitais de cada planeta en Km/h.

7. A Terra xira sobre o seu propio eixe dando unha volta completa cada 24 horas. Sabendo que o raio terrestre é de 6,37.106 Km, calcular a velocidade lineal, en Km/h, dun punto situado no ecuador terrestre.

8. Sabendo que en 18 gramos de auga entran 6.1023 moléculas, calcular e expresar en notación científica:

a) O número de moléculas que entran nun litro de auga.

b) A masa en gramos de unha soa molécula de auga.

9. Unha persoa adulta media ten 5 millóns de glóbulos vermellos (GV) por mm3 de sangue, encargados de transportar 150 gramos de hemoglobina (Hb) por litro. Se a persoa ten unha volemia total de 5 litros, calcular e expresar en notación científica:

a) O número total de GV nos 5 litros de sangue.

b) Os miligramos de Hb que transporta cada GV.

10. Calcúlase que no cerebro existen 1010 neuronas e que 20.000 delas deterióranse irreversiblemente cada día. Segundo isto, ¿cantas neuronas quedarán utilizables ó cabo de 60 anos? ¿Qué fracción do cerebro estaría entón inservible?

11. O diámetro medio do virus da poliomielite é de 1,5.10-8 m e o dun glóbulo vermello é de 7,5.10-6 m.

a) Expresar estes tamaños en micras (μ, millonésimas de metro) e máis en ångströms (1 Ǻ = 10-10 m).

b) Calcular cantas veces é maior un GV cá un virus da polio.

12. A Terra ten 6,35.103 Km de raio e a súa forma é aproximadamente esférica.

a) Calcular a superficie total do planeta en Km2. ¿Cantas veces cabería a superficie de España (5.105 Km2) na do planeta?

b) Se a Terra se desintegrase en pelouros esféricos de 5 cm de raio, ¿cantos sairían?

13. Os grans do polen de certa especie vexetal teñen forma perfectamente esférica, con 0,1 mm de radio e densidade de 1,05 g/cm3. Calcular e expresar en notación científica:

a) A masa en gramos dun gran de polen.

b) O número de grans que entran nun quilo de polen.

14. Calcúlase que a idade do Universo é de 15.000 millóns de anos e que desde a súa creación no Big–Bang lévase expandendo á velocidade da luz. Con estes datos, calcular e expresar en notación científica o radio do Universo.

15. Na cámara de Wilson pódense rexistrar partículas subatómicas polo rastro que deixan nun gas ao provocar a súa ionización. Certa partícula que se move á velocidade da luz deixou un rastro de 3 cm. ¿Cál é o seu tempo de vida en segundos?

16. A electricidade que se obtén nas centrais nucleares provén da conversión de materia en enerxía segundo a ecuación relativista E = m.c2, onde E representa a enerxía en julios (J), m é a masa en quilogramos e c a velocidade da luz en m/s. Supoñendo un rendemento do 100%, calcular e expresar en notación científica:

a) A enerxía que se pode obter dun gramo de materia.

b) Os litros de auga que se poderían quecer 40 ºC con esa enerxía segundo a ecuación Q = m.ce.Δt, na que Q representa a calor (J), m a masa de auga en gramos, Δt o incremento de temperatura en graos Celsius e ce é a calor específica da auga, que vale 4,18 J/g.ºC.

17. Calcúlase que cada segundo o Sol converte 564 millóns de toneladas de hidróxeno en 560 millóns de toneladas de helio e transforma os 4 millóns de toneladas de diferencia en enerxía de acordo á ecuación de Einstein E = m.c2. Calcular:

a) A enerxía en julios que se produce no Sol cada segundo. ¿A cantos quilovatios (Kw) de potencia equivalen? (1 vatio = 1 J/s)

b) Supoñendo unha taxa constante nos procesos de fusión, ¿cantos quilogramos de materia leva perdido o Sol desde a súa formación hai 5.000 millóns de anos? ¿Qué porcentaxe da súa masa actual (2.1030 Kg) representa esta masa perdida?

